ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ 2026 ԹՎԱԿԱՆԻ ԲՅՈՒՋԵՏԱՅԻՆ ՏԱՐՎԱ ՀԱՄԱՐ ՍԱՀՄԱՆՎԱԾ ՎԵՐԱԲԱՇԽՄԱՆ ՍԱՀՄԱՆԱՉԱՓԸ ԲԱՐՁՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության ազգային անվտանգության ծառայության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին Կառավարության որոշման նախագծի ընդունումը պայմանավորված է ՀՀ ազգային անվտանգության ծառայության բնականոն գործունեության ապահովման անհրաժեշտությամբ: Մասնավորապես, Կառավարության 2025 թվականի դեկտեմբերի 25-ի N 1910-Ն որոշման 1-ին կետի 4-րդ ենթակետի համաձայն՝ բյուջետային հատկացումների գլխավոր կարգադրիչները պետական բյուջեի կատարման ընթացքում կարող են Հայաստանի Հանրապետության 2026 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում  իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը:
	Հայաստանի Հանրապետության 2026 թվականի պետական բյուջեի 1138 «Ազգային անվտանգություն» ծրագրով ՀՀ ազգային անվտանգության ծառայությանը հատկացվել է շուրջ 61,6 մլրդ. ՀՀ դրամ: Վերոնշյալ իրավակարգավորման համաձայն՝ ՀՀ ԱԱԾ վերաբաշխման սահմանաչափը կազմում է շուրջ 1,232 մլրդ. ՀՀ դրամ: 
	Մինչդեռ, ներկայումս օբյեկտիվ անհրաժեշտություն է առաջել իրականացնել ընդհանուր 3,51 մլրդ. ՀՀ դրամի վերաբաշխում: Հարկ է նկատել, որ միայն նշված վերաբաշխումը 3.7%-ային կետով է գերազանցում 2026 թվականի պետական բյուջեով ՀՀ ԱԱԾ ընդհանուր վերաբաշխման սահմանաչափը՝ կազմելով 5,7%:
	Առաջարկվող կարգավորման բնույթը
Նախագծով առաջարկվում է Հայաստանի Հանրապետության ազգային անվտանգության ծառայության համար ՀՀ 2026 թվականի պետական բյուջեի կատարման ընթացքում վերաբաշխումների իրականացման առավելագույն սահմանաչափ սահմանել ՀՀ պետական բյուջեի 1138 «Ազգային անվտանգության» ծրագրի գծով հաստատատված հատկացումների գումարի մինչև 7,7%: 
Ակնկալվող արդյունքը
Նախագծի ընդունմամբ ՀՀ 2026 թվականի պետական բյուջեի կատարման ընթացքում ՀՀ ազգային անվտանգության ծառայության վերաբաշխումների իրականացման առավելագույն սահմանաչափը կսահմանվի 7,7%, ինչի արդյունքում  առավել արդյունավետ կիրականացվեն ՀՀ ազգային անվտանգության ծառայության առջև դրված խնդիրների լուծման աշխատանքները:
Կապը ռազմավարական փաստաթղթերի հետ. Հայաստանի տնտեսական և ինստիտուտցիոնալ վերափոխման դոկտրին, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 Նախագծի ընդունումը բխում է Ազգային ժողովի 2021 թվականի օգոստոսի 26-ի                N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026 թթ.) ծրագրի 1-ին գլխից:
Մասնավորապես, հակահետախուզության ուղղությամբ տեսանելի և գոհացուցիչ արդյունքների հասնելու համար գերակա խնդիր է Ազգային անվտանգության մարմինները տեխնիկապես վերազինելը:
Նախագիծը չի հակասում Կառավարության 2026 թվականի հունվարի 8-ի N 16-Լ որոշմամբ հաստատված՝ Հայաստանի տնտեսական և ինստիտուտցիոնալ վերափոխման դոկտրինին։
Ազգային անվտանգության ծառայություն

